
				এই পাতাটির মুদ্রণ সংশোধন করা প্রয়োজন। 
छेदौट-इनिधन
কোন কোন তৃণ করতলে দলিত করিলে তাহা হইতে সুগন্ধ বাহির হয় ; তেমনই মজিদ খা কারারুদ্ধ হইতেই অনেকেরই মুখে তঁহার গুণগ্রামের কথা বাহির হইতে লাগিল। এমন একজন ধৰ্ম্মনিষ্ঠ, দয়ালু, বুদ্ধিমান সদ্বিদ্বান, সচ্চরিত্র যুবক মজিদ খাঁ যে, এইরূপ একটা কলঙ্কজনক, বারবনিতার হত্যাকাণ্ডে লিপ্ত আছেন, এ কথা কাহারও বিশ্বাস হইল না । দুঃসহ বিস্ময়ের সহিত প্ৰথমে সকলেই এই ংবাদ শুনিল ; কিন্তু কেহ বুঝিতে পারিল না, কোন কারণে মজিদ খাঁ দিলজানকে খুন করিতে পারেন। সকলেই মজিদ খাঁকে এই বিপদ । হইতে উদ্ধার করিবার জন্য সচেষ্ট হইল। সাধারণতঃ এরূপ দেখা যায়, কেহ বিপদে পড়িলে তাহার বন্ধুবৰ্গ ধীরে ধীরে গা-ঢাকা দেন ; কিন্তু মজিদ খাঁর বন্ধুবৰ্গ তেমন নহেন, তঁহারা সকলে আজ মজিদ খাঁকে বিপন্মুক্ত করিবার জন্য বদ্ধপরিকর।
লব্ধপ্ৰতিষ্ঠ বৃদ্ধ উকীল হরিপ্ৰসন্ন বাবু নম্রস্বভাব মজিদ খাঁকে বড় স্নেহ করিতেন। তিনি মজিদ খাঁর এই বিপদের কথা শুনিয়া অত্যন্ত উদ্বিগ্ন হইলেন ; এবং যাহাতে র্তাহাকে ফাঁসী কাঠের মুখ হইতে বঁাচাইতে পারেন, তাহার অয়োজন করিতে লাগিলেন। .
উকিল হরিপ্রসন্ন বাবু মনিরুদীনের পিতার সহাধ্যায়ী বাল্যবন্ধু। বন্ধুর জমিদারী-সেরেস্তার সমস্ত মামলা-মোকদ্দমা তাঁহাকেই দেখিতে কুইন্ত-ৰ্তাহার অবর্তমানে এখনও দেখিয়া থাকেন। তিনি মজিদ খাঁ ও

